
1.

1.1

1.2

1.3

1.4

2.1

PENDAHULUAN

Majlis Perbandaran Pengerang sentiasa bersungguh-sungguh di dalam
melaksanakan dan mengamalkan integriti, ketelusan dan
kebertanggungjawaban dalam semua urusan dan operasi sepertimana yang

terkandung di dalam Kod Etika dan Tatakelakuan.

Antara langkah yang telah diambil oleh Majlis Perbandaran Pengerang ialah
melaksanakan Borang Peradaban Anggota Pekerja dan juga Borang Peradaban
Kontraktor. Menerusi pelaksanaan borang-borang tersebut, anggota pekerja
Majlis Perbandaran Pengerang dan juga Kontraktor luar boleh menyalurkan
sebarang aduan mengenai perlakuan yang melanggar batas-batas integriti oleh
anggota pekerja Majlis Perbandaran Pengerang, di setiap akhir tahun kepada

Yang Dipertua, Setiausaha, dan Ketua Jabatan masing-masing.

Sebagai langkah mempertingkatkan lagi perlaksanaan integriti di dalam Maijlis
Perbandaran Pengerang. Majlis Perbandaran Pengerang dengan ini telah
menyediakan ruang kepada anggota pekerja dan juga individu yang berurusan
dengannya untuk mendedahkan sekiranya terdapat sebarang Kelakuan Tidak

Waijar yang berlaku di Majlis Perbandaran Pengerang.

Bagi memperkukuhkan mekanisme pengaduan yang sedia ada, Majlis
Perbandaran Pengerang kini melaksanakan Polisi Whistleblowing dimana
pengadu yang membuat aduan atau menyalurkan maklumat dengan suci hati
dan bukan berniat jahat, identiti pengadu dan maklumat akan dirahsiakan atau

diberi perlindungan daripada apa-apa tindakan yang memudaratkan.

DEFINISI POLISI WHISTLEBLOWING

Pemberi maklumat adalah pendedahan yang dibuat oleh sesorang individu yang
biasanya terdiri daripada anggota pekerja di dalam Maijlis Perbandaran
Pengerang atau mana-mana orang mewakili sesebuah syarikat, agensi atau
orang perseorangan yang mempunyai urusan rasmi atau tidak rasmi dengan

Majlis Perbandaran Pengerang, kepada mana-mana orang yang mengikut budi

2.2

bicara pemberi maklumat mempunyai kuasa atau kepada penguatkuasa
berkenaan pelanggaran/salahlaku tadbir urus korporat, rasuah, penyelewengan,
salahguna kuasa atau apa-apa perlakuan yang menyalahi dasar, undang-
undang dan Kod Etika Tatakelakuan oleh mana-mana orang di dalam Majlis
Perbandaran Pengerang. Bagi maksud polisi ini ianya dikenali sebagai Kelakuan
Tidak Wajar (KTW) sepertimana yang ditakrifkan di bawah Akta Perlindungan
Pemberi Maklumat 2010 (APPM2010).

Pemberi maklumat ditakrifkan di bawah APPM 2010 iaitu mana-mana orang
yang membuat pendedahan KTW kepada Agensi Penguatkuasaan di bawah
Seksyen 6 APPM 2010.

TUJUAN POLISI WHISTLEBLOWING

Polisi Whistleblowing ini bertujuan untuk memudahkan anggota pekerja Maijlis

Perbandaran Pengerang, kontraktor, pembekal, ejen, atau mana-mana pihak luar

untuk membuat pendedahan berkaitan apa-apa KTW dalam pengetahuan mereka dan

untuk memberi perlindungan ke atas integriti pemberi maklumat yang membuat
pendedahan KTW seperti di bawah Seksyen 6 APPM 2010.

SKOP

Semua pendedahan KTW akan dibuat siasatan secara teliti dan diambil tindakan

sewajarnya jika perlu dan ianya tidak terhad kepada takrif di bawah APPM 2010 tetapi

merangkumi;

Melanggar mana-mana undang-undang yang berkuatkuasa.

Pendedahan berkaitan ketidakadilan terhadap mana-mana anggota pekerja atau

pihak luar atau pakatan sulit oleh anggota pekerja.

Pendedahan berkaitan perkara yang menjejaskan kesihatan dan risiko

keselamatan terhadap anggota pekerja atau orang ramai secara sengaja.

Pendedahan berhubung dengan penyalahgunaan dana yang menyalahi dasar,

undang-undang dan peraturan.

Vi.

Vii.

viii.

Pendedahan kesalahan yang melibatkan perbuatan penipuan, pecah amanah

dan rasuah.

Pendedahan yang melibatkan penyalahgunaan kuasa untuk kepentingan
peribadi atau menyebabkan kemudaratan kepada Majlis Perbandaran

Pengerang.

Pendedahan perkara yang berkaitan diskriminasi terhadap bangsa, agama,

jantina atau ketidakupayaan.

Pendedahan mengenai perbuatan secara sengaja menyembunyikan maklumat
atau berkongsi maklumat dengan pihak luar tanpa kebenaran yang boleh

mencemarkan nama baik Majlis Perbandaran Pengerang.

Pendedahan mengenai perlanggaran apa-apa perbuatan yang melanggar Kod

Etika dan Tatakelakuan Majlis Perbandaran Pengerang.

PERLINDUNGAN KEPADA PEMBERI MAKLUMAT

5.1

5.2

5.3

Polisi ini melindungi pemberi maklumat yang membuat pendedahan KTW secara
jujur dimana maklumat yang diberikan setakat yang munasabah dapat
dilaksanakan, walaupun pendedahan yang dibuat kemudiannya didapati tidak
benar atau tidak berasas. Sesiapa yang terlibat dalam mengambil tindak balas
yang memudaratkan terhadap pemberi maklumat akan dikenakan tindakan
sepertimana di bawah Seksyen 10(6) APPM 2010.

Bagi maksud tindak balas atau tindakan yang memudaratkan ini bermakna
pemberi maklumat akan dilindungi daripada sebarang tindakan buruk yang akan
menjejaskan kerjaya atau kehidupan beliau seperti pelantikan, kenaikan
pangkat, turun pangkat, penggantungan, gangguan atau berbagai bentuk

diskriminasi berpunca daripada pendedahan KTW.

Perlindungan terhadap pemberi maklumat ini akan terbatal sekiranya beliau
melanggar syarat-syarat sepertimana dibawah Seksyen 11(1) APPM 2010 iaitu:

i. Pemberi maklumat itu sendiri telah menyertai KTW yang didedahkan itu.

i. Pemberi maklumat dengan sengaja membuat dalam pendedahan KTW
suatu penyataan material yang dia tahu atau percaya adalah palsu atau tidak

benar.

iii. Mendedahkan KTW yang dianggap remeh atau menyusahkan.

iv. Pendedahan salahlaku terutama yang mempersoalkan penglibatan merit

dasar kerajaan termasuk dasar Majlis Perbandaran Pengerang.

v. Pendedahan KTW dibuat semata-mata atau sebahagian besarnya dengan

motif untuk mengelak daripada dibuang kerja atau tindakan tatatertib, dan

vi. Pemberi maklumat, semasa membuat atau dalam perjalanan membuat
pendedahan telah melakukan kesalahan seperti di bawah Seksyen 21
hingga 24 APPM 2010.

JAMINAN KERAHSIAAN MAKLUMAT DAN IDENTITI

Semua maklumat dan identiti pemberi maklumat akan dilayan dengan cara yang
rahsia dan sensitif. Maklumat hanya didedahkan kepada orang-orang yang diberi
kuasa bagi tujuan penyiasatan ke atas perkara-perkara yang berkaitan dengan
maklumat itu. Identiti pemberi maklumat akan kekal rahsia. Pemberi maklumat akan

dimaklumkan mengenai tindakan ke atas pendedahan KTW yang dibuat.

SURAT TANPA NAMA ATAU TANPA ALAMAT UNTUK DIHUBUNGI

Polisi ini menggalakkan pemberi maklumat untuk menzahirkan nama atau cara
bagaimana mereka dapat dihubungi. Maklumat tanpa nama atau cara mereka dapat
dihubungi dianggap kurang berwibawa, dan ianya tidak akan dilayan, namun ianya
akan diberi pertimbangan untuk diambil tindakan tertakluk kepada keputusan
Jawatankuasa Menilai Maklumat. Di antara perkara-perkara yang akan diberi
pertimbangan adalah :

i. Tahap keseriusan kandungan maklumat yang didedahkan.

ii. Tahap intipati (ingredient) kesalahan yang terdapat dalam maklumat tersebut.

Tahap yang membolehkan maklumat ini diambil tindakan pengesahan melalui

sumber-sumber, dokumen dan saksi-saksi yang berkaitan.

Pemberi maklumat yang membuat pendedahan KTW tanpa nama atau alamat
untuk dihubungi tidak akan diberi perlindungan di bawah APPM 2010.

MENDEDAHKAN KTW DENGAN NIAT JAHAT

Tindakan disiplin boleh diambil terhadap anggota pekerja atau laporan polis dibuat ke

atas mana-mana anggota pekerja atau mana-mana orang yang membuat pendedahan

KTW dengan niat jahat atau bertujuan untuk mencemarkan imej Majlis Perbandaran

Pengerang dan mereka yang terlibat mana yang difikirkan patut.

TANGGUNGJAWAB

9.1

9.2

9.3

9.4

Pejabat Ketua Pegawai Integriti bertanggungjawab menerima semua maklumat
termasuk yang berkaitan dengan kesalahan rasuah, penyelewengan dan
salahgunakuasa. Segala maklumat atau aduan ini akan diteliti dan diambil
tindakan sewajarnya sebelum dibawa ke Mesyuarat Jawatankuasa Menilai

Maklumat untuk diputuskan tindakan yang akan diambil.

Hasil daripada keputusan Jawatankuasa Menilai Maklumat, jika kesalahan
tersebut adalah berunsur jenayah, Pejabat Pegawai Integriti akan
bertanggungjawab ke atas perkara tersebut dan sekiranya kesalahan tersebut
adalah kesalahan bukan jenayah, perkara tersebut akan diserahkan kepada

Bahagian Sumber Manusia.

Bahagian Sumber Manusia akan menjalankan penyiasatan berkaitan kesalahan
perlanggarang Kod Etika dan Tatakelakuan dan seterusnya membuat laporan
hasil tindakan atau keputusan Lembaga Tatatertib kepada Jawatankuasa

Menilai Maklumat.

Pengerusi Jawatankuasa Menilai Maklumat akan menyampaikan atau
memberitahu Yang Dipertua dan Setiausaha, keputusan dan hasil tindakan yang

telah diambil sebagai makluman sahaja.

10. KAEDAH PENGHANTARAN MAKLUMAT

10.1 Pemberi maklumat adalah setakat mana yang boleh dalam memberi maklumat

atau membuat pendedahan KTW dapat memberikan butiran-butiran berikut:

Vi.

Nama juga pekerjaan orang yang melakukan kesalahan atau terlibat dengan

kesalahan yang hendak diadukan.

Tempat di mana kesalahan itu dilakukan atau berlaku.

Tarikh dan masa kesalahan itu dilakukan atau telah berlaku.

iv. Apakah jenis kesalahan yang disyaki telah / sedang / akan dilakukan

Jika ada nama-nama mereka yang boleh menjadi saksi dan bagaimana

mereka boleh dihubungi

Jika boleh sila lampirkan dokumen, gambar atau video atau audio yang

berkaitan kesalahan yang dilakukan.

10.2 Mana-mana anggota pekerja atau mana-mana orang yang hendak memberi

maklumat, boleh membuatnya dengan cara berikut :

Menulis surat ke alamat :
Whistleblowing

Pejabat Ketua Unit Integriti
No. 7 Jalan Kempas 1
Taman Desaru Utama
81930 Bandar Penawar

Johor Darul Takzim

Telefon dalam waktu pejabat : 07 — 8862704 / 07 — 8862749

Email ke alamat : integriti@dmppengerang.qov.my

Datang sendiri ke Pejabat Ketua Pegawai Integriti untuk memberi maklumat

dengan mengisi borang Whistleblowing.

v. Anggota pekerja atau mana-mana orang yang hendak memberi maklumat

atau mendedahkan KTW adalah bebas membuat aduan kepada mana-mana

agensi penguatkuasa jika memilih berbuat demikian.




SULIT

BORANG WHISTLEBLOWER

Sila nyatakan maklumat lengkap bagi sebarang bentuk aktiviti salahlaku yang
menyalahi undang-undang dan yang memberi impak yang negatif ke atas Majlis
Perbandaran Pengerang. Semua maklumat ini hendaklah dihantar kepada Ketua
Unit Integriti, Majlis Perbandaran Pengerang. Sila ambil perhatian, bahawa
tuan/puan akan dipanggil membantu dalam siasatan yang akan dijalankan, jika

perlu.

BUTIRAN PEMBERI MAKLUMAT

NAMA

JAWATAN

NO. TELEFON

E-MEL

MAKLUMAT ORANG YANG DISYAKI

NAMA

JAWATAN

NO. TELEFON

E-MEL

SULIT




SULIT

BUTIRAN SAKSI (JIKA ADA)

NAMA (1)

JAWATAN

NO. TELEFON

E-MEL

NAMA (2)

JAWATAN

NO. TELEFON

E-MEL

Secara ringkas, terangkan aktiviti salahlaku yang wujud dan bagaimana anda
mengetahuinya. Nyatakan siapa, bila, dimana dan bagaimana ianya berlaku.
Jika terdapat lebih dari satu (1) pertuduhan sila gunakan kertasa tambahan dan

dikepilkan bersama.

1. Apakah bentuk salahlaku/aktiviti yang tidak baik berlaku?

2. Siapakah yang melakukan kesalahan salahlaku/aktiviti tidak baik tersebut?

SULIT




SULIT

3. Bila ianya berlaku dan bila anda mengetahuinya?

4. Dimana ianya berlaku?

5. Adakah terdapat sebarang bukti yang anda boleh kemukakan?

6. Adakah terdapat pihak lain yang terlibat selain daripada orang yang disyaki di

atas?

7. Adakah anda mempunyai butiran atau maklumat lain yang dapat membantu

siasatan?

SULIT




SULIT

8. Komen-komen lain?

9. Jika wujudnya penggunaan wang, berapakah anggaran jumlah yang terlibat?

Sila tanda ( )

Kurang dari RM 500

RM 501 hingga RM 10, 000

RM 10, 001 hingga RM 50,000

Melebihi RM 50, 000

Tarikh: Tandatangan:

Segala jenis aduan, laporan atau keterangan palsu dan/ atau dengan
disengajakan dan/atau berniat jahat atau mengaibkan imej kakitangan atau
reputasi Majlis Perbandaran Pengerang dan/ atau kerana alasan lain dan
penyalahgunaan mekanisma sistem pengurusan Whistleblowing, adalah
menjadi kesalahan dan tindakan disiplin/undang-undang akan diambil terhadap

anggota/ orang awam yang terlibat.

SULIT




